
Аннотация. Мақолада Қашқадарё вилояти шароитида кузги юмшоқ буғдой 
етиштиришда тўғридан-тўғри экиш ҳамда озиқлантириш тизимининг ўсимликнинг ўсиш-
ривожланишига таъсири келтирилган. Тадқиқотларда Қашқадарё вилояти Қарши тумани 
мисолида кузги юмшоқ буғдойнинг Шукрона навини тўғридан-тўғри экиш тизимида экилиб, 
минерал ўғитлар билан озиқлантирилмаганда навнинг ўсув даври 210-212 кунни ташкил 
этган. N180P90K60+Temir купороси 47%  2 мартадан 4 мартагача барг орқали 
озиқлантирилиши таъсирида навнинг ўсув даври 215-220 кунни ташкил этган. 

Калит сўзлар: кузги юмшоқ буғдой, нав, Шукрона, озиқлантириш, экиш тизими, 
тўғридан-тўғри экиш, вегетация даври. 

 
Abstract. The article presents the influence of the system of direct sowing and top dressing on 

the growth and development of plants in the cultivation of winter soft wheat in the conditions of the 
Kashkadarya region. In studies on the example of the Karshi district of the Kashkadarya region, the 
vegetation period of the variety was 210-212 days when the Shukron variety of winter soft wheat was 
sown according to the direct sowing system without top dressing with mineral fertilizers. The growth 
period of the variety was 215-220 days under the influence of foliar feeding N180P90K60 + Iron 
47% from 2 to 4 times. 

Key words: Winter soft wheat, variety, Shukrona, nutrition, sowing system, direct sowing, 
growing season. 

Мавзунинг долзарблиги. Ўзбекистонда озиқланиш бўйича ўтказилган энг катта миллий 
тадқиқотнинг 2019 йилги асосий натижаларига кўра беш ёшгача бўлган ҳар бир еттинчи бола 
(15,6 фоиз) камқонликка чалинган ва айни пайтда, хасталанган болаларнинг 1 фоизида 
камқонликнинг оғир шакли кузатиляпти. Ушбу касалликка оид энг юқори кўрсаткичлар                  
6-11 ойлик болалар орасида кузатилиб, ҳолатларининг тахминан 75 фоизи темир танқислиги 
сабабли ривожланиб бориб, болалар орасида темир моддаси танқислиги ҳавотирга солиниши 
юқори даражада кузатилмоқда. Темир моддасининг етишмаслиги, ҳатто камқонликни юзага 
келтирмаган ҳолатда ҳам, болаларнинг когнитив ривожланишида кечикишларга олиб келиши 
мумкин. Шу боис юмшоқ буғдойнинг районлаштирилган навларини етиштиришда дон 
таркибида темир миқдорини оширувчи агротехнологиясининг илмий асосланган 
элементларини ишлаб чиқиш ва жорий етиш долзарб вазифа ҳисобланади. 

Дунё миқёсида 20-асрнинг охирига келиб, нефтнинг роли сезиларли даражада пасая 
бошлади: ёқилғи ва энергиянинг муқобил манбалари пайдо бўлди ва Тўртинчи саноат 
инқилоби бутунлай бошқа омилларга асосланди. Aсосий “тараққиёт двигателлари” энди 
рақамли бўлиб, жаҳон саноати нефтнинг энг экологик тоза муқобилларига интилмоқда. Жаҳон 
иқтисодиёти учун нефт асосий ва энг динамик бозорлардан бири ҳисобланади: ҳар доим фаол 
талаб ва таклиф, юқори рақобат ва тартибга солишнинг илғор механизмлари мавжуд. Нефт 
ишлаб чиқарувчи мамлакатлар нефт бозорига асосланган ҳолда узоқ муддатли стратегия ва 
бюджетлар тузадилар. Ушбу қўллаб-қувватлашнинг йўқолиши узоқ давом этган глобал 
инқирозлар билан тўла. Шунинг учун ҳам, маҳсулот таннархини арзонлаштиришда 
ресурстежамкор етиштириш агротехнологиялардан фойдаланиш бугунги куннинг асосий 
вазифаларидан ҳисобланади. 

Мавзунинг ўрганилганлик даражаси. Бугунги кунда республикамизнинг 
суғориладиган турли тупроқ-иқлим шароитларида кузги юмшоқ буғдой навларидан юқори ва 
сифатли дон ҳосили етиштиришни таъминлайдиган нав агротехникасини ишлаб чиқиш 
бўйича бир қатор маҳаллий ва хорижлик олимлар, жумладан Г.Лавранов, Ғ.Қурбонов, 
Ҳ.Aтабаева, Р.Тиллаев, A.Aманов, Р.Сиддиқов, З.Зиёдуллаев, Ш.Ризаевлар илмий 
тадқиқотлар ўтказишган бўлса, Н.Халилов, З.Зиёдуллаев, А.Нурбеков, О.Aманов, 
И.Ирназаров, Р.Тўраев, Ғ.Узоқов, М.Aзимова, Н.Ёдгоровлар томонидан Қашқадарё вилояти 
шароитида ўрганилган. Шунингдек, хорижда Biebinger R, Zimmermann M, Al-Hooti S, Al-
Hamed N, Al-Salem E, Kabir Y, Al-Obaid I, Petry N, Hurrell R, Bothwell T, Davidsson L ва 
бошқалар томонидан кузги юмшоқ буғдой етиштиришнинг айрим элементлари ўрганилган. 
Бироқ, кузги юмшоқ буғдой дони таркибида темир миқдорини оширувчи агротехнология 
элементларини ишлаб чиқиш борасида етарлича тадқиқотлар олиб борилмаган. 

Қимматбаҳо дон экини ҳисобланадиган кузги буғдойдан юқори ва барқарор ҳосил олиш 
экологик хавфсизлик ва иқтисодий самарадорликни таъминлаган ҳолда етиштиришнинг 
замонавий агротехнологияларини ишлаб чиқиш орқалигина мумкин бўлади. Бу технологиялар 
алмашлаб экиш, тупроққа ишлов бериш, ўсимликларни ҳимоя қилиш, маҳаллий тупроқ-иқлим 
шароитларига мослаштирилган ўғитлар тизими орқали ягона агроландшафтни бошқариш 
тизимига боғланган [1]. 

Ғалла экинларини етиштиришнинг замонавий технологияларининг асосини минерал 
ўғитларнинг янги шакллари ва турларидан фойдаланган ҳолда вегетация даврида 
дастурлаштирилган ҳосилга мувофиқ миқдор ва меъёрларда макро ва микроэлементларни 
киритишни ўз ичига олувчи илмий асосланган ўғит тизими ташкил этади [2]. Шу билан бирга, 
азотли ўғитлар ўсимликларнинг ҳаётий фаолияти ва келажакдаги ҳосил учун энг катта 
аҳамиятга эга [3]. Гамзиков Г.П. асарларида кўрсатилганидек [4], Лазарева В.И. [5] ва 
бошқалар, азотли ўғитларни қисман қўллаш улардан фойдаланишнинг энг кенг тарқалган 
усули бўлиб, бу биринчи навбатда юқори сифатли кузги буғдой донини ишлаб чиқаришга 
таъсир қилади. 

Тадқиқот мақсади. Қашқадарё вилоятининг Қарши чўли минтақа шароитида кузги 
юмшоқ буғдой етиштиришда экиш усуллари ва минерал ўғитлар билан озиқлантириш 

тизимларини оптималлаштириш асосида ресурстежамкор, темир моддасига бой дон 
етиштириш агробиотехнология элементларини яратиш. 

Тадқиқот усуллари. Тадқиқотлар Жанубий деҳқончилик илмий-тадқиқот институти 
марказий тажриба хўжалигида олиб борилган. Тупроқ, ўсимлик ва дон таркибидаги умумий 
NPК ва ҳаракатчан NPК миқдори, оқсил, натура, 1000 дона дон массаси Жанубий деҳқончилик 
илмий-тадқиқот институти лабораторияларида аниқланган.  

Таҳлил учун тупроқ намуналари «Методы агрохимических, агрофизических и 
микробиологических исследований в поливных хлопковых районах» (1963) усуллари бўйича 
олинган. 

Гумус миқдори И.В.Тюрин усулида (ГОСТ-26213); нитрат азоти-ион селектив усулида, 
ГОСТ-13496-10; умумий азот, фосфор ва калий битта намунада И.М.Мальцева, Л.П. Гриценко 
усулида; ҳаракатчан фосфор 1% аммоний карбонат эритмасида Б.П.Мачигин усулида; 
алмашинувчан калий оловли фотокалориметрда П.В.Протасов усулида; сувда эрийдиган 
тузлар ва қуруқ қолдиқ умумий қабул қилинган услубда, ГОСТ-26423-85, pH сувли сўримда 
потенциометр ёрдамида аниқланган. 

Дала шароитида тупроқнинг зичлиги 500 см3 цилиндр ёрдамида Качинский усули 
бўйича; солиштирма массаси пикнометрик усулида; тупроқнинг ғоваклиги ҳисоблаш усулида; 
тупроқнинг сув ўтказувчанлиги Качинский усулида бажарилган. 

Дала ва лаборатория тажрибалари Бутунроссия Ўсимликшунослик илмий-тадқиқот 
институти услубий қўлланмаси (1985) асосида амалга оширилган. Фенологик кузатувлар ва 
биометрик таҳлиллар эса Қишлоқ хўжалик экинлари навларини синаш давлат комиссиясининг 
услубий қўлланмаси (1989) бўйича олиб борилган. 

Ўсимликнинг ўсиши, ривожланишини ўрганиш уруғларни дала унувчанлиги ва 
ўсимликларни туп қалинлиги: униб чиққанда ва ҳосилни йиғиштиришдан олдин тоқ 
қайтариқларда доимий кузатиш олиб бориладиган 0,5 м2 майдончаларда, пайкалчани 
диоганали бўйича жойлашган 3 та жойида ҳисоблаб борилган. 

Дала тажрибаларида уруғлар анъанавий (шудгорлаб экиш) ва тўғридан-тўғри (no-till) 
усулида 15 октябрда экиш, минерал ўғитлар ва стимуляторлар билан турли меъёр ва 
муддатларда озиқлантириш бўйича тадқиқотлар ўтказилган. Озиқлантириш - N0P0K0 

(назорат), N180P90K60+Темир купороси 47% ва N180P90K60+Темир купороси 47% билан 
ўғитлаш+ Темир купороси 47%, барг орқали озиқлантириш 2 марта, 3 марта ва 4 марта (турли 
ривожланиш фазаларида) амалга оширилди. 

Тадқиқот натижалари. Тўғридан-тўғри экиш тизимида кузги юмшоқ буғдой Шукрона 
навининг униб чиқиши 24-25 октябрь саналарида, туплаш 3-6 декабрь саналарида, найчалаш 
7-13 март саналарида, бошоқлаш 7-16 апрель саналарида, тўлиқ пишиш 23 майдан 1 июнгача 
кузатилди (1-жадвал). 

Фенологик кузатувлар натижасига кўра, кузги юмшоқ буғдойнинг ўсув даври назорат 
N0P0K0 вариантда ўртача 211 кунни ташкил этиб, ушбу вариантда барг орқали озиқлантириш 
таъсирида навнинг ўсув даврида деярли ўзгариш бўлмаганлиги кузатилди. N180P90K60+Темир 
купороси 47%  билан 2 марта ва 3 марта баргдан озиқлантириш ишлари олиб борилганда 
буғдойнинг ўсув даври 215-217 кунни, 4 марта баргдан озиқлантириш ишлари олиб 
борилганда эса 219-220 кунни ташкил этди.  

N180P90K60+Тупроқни темир купороси 47% билан ўғитлаш+Темир купороси 47% билан 
2 марта ва 3 марта баргдан озиқлантириш ишлари олиб борилганда буғдойнинг ўсув даври 
215-217 кунни, 4 марта баргдан озиқлантириш ишлари олиб борилганда эса 219-220 кунни 
ташкил этиб, тупроқни темир купороси 47% билан қўшимча ўғитлаш кузги юмшоқ 
буғдойнинг ўсув даврига таъсир этмаслиги аниқланди. 

Хулоса қилиб айтиш мумкинки, Қашқадарё вилояти Қарши тумани мисолида кузги 

юмшоқ буғдойнинг Шукрона навини тўғридан-тўғри экиш тизимида экилиб, минерал ўғитлар 
билан озиқлантирилмаганда навнинг ўсув даври 210-212 кунни ташкил этади. 
N180P90K60+Темир купороси 47%  2 мартадан 4 мартагача барг орқали озиқлантирилиши 
таъсирида навнинг ўсув даври 215-220 кунни ташкил этиб, минерал ўғитлар меъёрининг 
оширилиши ўсимликнинг ўсув даври узайишига, ҳосил элементларининг тўлиқ шаклланиши 
ва ҳосилдорликнинг ошишини таъминлашга хизмат қилади. 

Аннотация. Мақолада республиканинг жанубий минтақаси оч тусли бўз тупроқлари 
шароитида ерёнғоқнинг униб чиқиши, чин барг чиқариши ва шохланиш даврларига экиш 
муддатлари ўз таъсирини кўрсатсада, экиш схемаси ва фосфорли ҳамда калийли ўғитлар 
сезиларли таъсир кўрсатмаслиги таъкидланган. Навнинг гуллаш, дуккаклаш ва тўлиқ пишиш 
даврларига эса экиш схемаси сезиларли таъсир қилмаганлиги, экиш муддатлари ва 
қўлланилган азотли ўғитлар таъсирида 1-3 кунга узайишига олиб келиши баён қилинган. 

Республиканинг жанубий минтақаси шароитида ерёнғоқ навини экиш муддатлари ва 
минерал ўғитлар билан озиқлантириш таъсирида тўлиқ пишиш даври ўзгарсада, вегетация 
даври ўртасида кескин фарқ кузатилмаган. 

Калит сўзлар: ерёнғоқ, ривожланиш фазалари, экиш муддати, экиш схемаси, вегетация 
даври, ривожланиш фазалари, ўғит меъёри, чин барг, шоналаш, гуллаш, дуккаклаш. 

 
Abstract. In the article, it is noted that in the conditions of the light gray soils of the southern 

region of the republic, the period of sowing has an effect on the period of germination, leafing and 
branching of peanut, but the scheme of planting and phosphorus and potassium fertilizers do not have 
a significant effect. It was stated that the flowering, podding and full ripening periods of the variety 
were not significantly affected by the planting scheme, but were extended by 1-3 days due to the effect 
of planting periods and applied nitrogen fertilizers. 

In the conditions of the southern region of the republic, although the period of full ripening 
changes due to the planting dates of the peanut variety and feeding with mineral fertilizers, there is 
no sharp difference between the vegetation period. 

Key words: peanut, development phases, planting period, planting scheme, vegetation period, 
development phases, fertilizer rate, true leaf, tillering, flowering, podding. 


